
______________________________________________________________ 

TREFWOORDE:  Die vetgedrukte woord word die trefwoord genoem. 

  

Aktiwiteit 1 

Blaai na bladsy 76 in die TWEETALIGE SKOOLWOORDEBOEK en gee een 

trefwoord vir elk van die volgende: 

a) Proteas is ŉ voorbeeld hiervan. 

b) sensitief 

c) Dit veroorsaak plooie tussen jou oë.  

______________________________________________________________ 

FLEKSIEVORME:  

 

Meervoude en fleksievorme word tussen blokhakies aangedui: [ ] 

In gevalle waar betekenisse verskillende fleksievorme het, word die fleksievorme 

by die betekenisse aangebied. 

Hier is voorbeelde van hoeveel ekstra inligting in hierdie skoolwoordeboek gegee word, en hoe dit 
kan help met taaloefeninge in die klas: 
 

                    
 
 

 

AKTIWITEITE VIR DIE 

KLASKAMER: Hoërskool 

Aktiwiteit 2:  Soek die volgende op in die Tweetalige Skoolwoordeboek: 

a)  Die meervoudsvorme van: a) prioriteit, b) prisma en c) skouspel? 

b)  Wat is die trappe van vergelyking van d) skuins?  

c)  Wat is die verledetydsvorm van e) herhaal? 

______________________________________________________________ 

EKSTRA INLIGTING: Inligtingsboksies bied ekstra inligting aan: 

 

Aktiwiteit 3 

Soek die volgende antwoorde in die blou inligtingsboksies in jou woordeboek: 

a) Wat is die enkelvoud van a) graffiti? 

b) Wat is die verskil tussen b) immigreer en emigreer? 

c) Waar of onwaar? In Suid-Afrika word jy as minderjarig beskou as jy jonger 

as 21 jaar is. 

______________________________________________________________ 

GESENTREERDE STIPPELS/LYN: Gesentreerde stippels verdeel die trefwoord 

in lettergrepe, en ’n lyn onder ’n klinker dui die primêre klem van die woord aan. 

Aktiwiteit 4: 

Verdeel die volgende woorde in lettergrepe en onderstreep die deel wat 

beklemtoon word:   

 

a) laboratorium  

b) koningin  

c) liefdadigheidsorganisasie. 

_________________________________________________________ 

 

ETIKETTE: Etikette tussen ronde hakies (  )  bied ekstra gebruiksleiding. Dit 

baken bv. vakgebiede af. Voorbeelde van die verskillende soorte etikette kan op 

bladsy xii van die woordeboek gevind word bv. sport, wiskunde, informeel, biologie 

ens. 

 

... 

... 

Aktiwiteit 5: 

Watter etikette pas by die volgende woorde? 

 

a) gogga 

b) kwartet 

c) lewering 

d) aanlyn 

 

______________________________________________________________ 

WOORDSOORTE: Die woordsoort van ’n trefwoord word in kursief gegee. 

Afkortings word ook aangedui. 

 

Aktiwiteit 6: 

Benoem die woordsoorte van die onderstreepte woorde in die paragraaf: 

Saans het hy die som noukeurig uitgewerk. Sy punte was uitstekend. Maar in die 

nuwe skool moes hy homself bewys. Vanjaar gaan hy stof in almal se oë skop. 

______________________________________________________________ 

AFKORTINGS ENS: Daar word onderskei tussen:  

• AFKORTINGS bv. asb. 

• VERKORTINGS bv. foon i.p.v. telefoon 

• SAMETREKKINGS bv. julle’t 

             

Aktiwiteit 7: 

Wat is die korrekte afkortings volgens die woordeboek vir die volgende 

woorde: 

a) November  

b) Europese Unie 

c) Wat is die verskil tussen hys en hy’s? 

______________________________________________________________ 

VOORBEELDSINNE: Voorbeeldsinne illustreer hoe ‘n trefwoord gebruik word. 

Indien daar meer as een betekenis is, word dit onderskei met ’n       ,         of         . 

 

 

 

 

 

 

 

 

 

Aktiwiteit 8: 

Maak betekenisvolle sinne met die volgende woorde deur jou woordeboek te 

gebruik. 

a) pous 

b) faktuur 

c) durf 

______________________________________________________________ 

FRASES:   

 

 

1 3 2 

Aktiwiteit 9: 

 

Soek een frase by elk van die volgende woorde: 

a) herken 

b) verband 

c) kragte 

______________________________________________________________ 

AFLEIDINGS:  Afleidings van trefwoorde verskaf inligting oor woordfamilies. 

 

Aktiwiteit 10: 

Vervang die onderstreepte woorde met die korrekte afleiding uit die 

woordeboek: 

a) Ons ontvang ons rapporte kwartaal. 

b) Die musiek (persoonsnaam) is musiek. 

c) Nadat hy my kalm het, kon ek verder skryf. 

 

______________________________________________________________ 

KRUISVERWYSINGS:  

Kruisverwysings dui aan waar jy inligting oor die trefwoord kan kry. 

Aktiwiteit 11: 

Vervang die onderstreepte woorde met die kruisverwysings soos dit 

aangedui is in die Tweetalige Skoolwoordeboek: 

a) My vader was vir ’n warrelwindtoer na Durban. 

b) Hy het ’n nuwe kar gaan koop, maar die informasie in die advertensie was 

heeltemal foutief. 

______________________________________________________________ 

HOMONIEME  

Woorde wat dieselfde gespel word, maar verskillende betekenisse het 

(homonieme) word met boskrifnommers gemerk. 

 

 

Aktiwiteit 12:  

Slaan die verskillende betekenisse van die volgende homonieme in die 

Tweetalige skoolwoordeboek na en maak twee betekenisvolle sinne met elk 

om die verskil aan te dui. 

a) nou 

b) erf 

c) top 

d) toon 

 

 

 

 

 

BLAAI OM VIR MEMORANDUM 

MEMORANDUM: WOORDEBOEKAKTIWITEITE 

Aktiwiteit 1: 

a) fynbos 

b) fyngevoelig 

c) frons 

 

Aktiwiteit 2: 

a) prioriteite 

b) prismas 

c) skouspele 

d) skuinser, skuinsste 

e) het herhaal 

 

Aktiwiteit 3: 

a) graffito 

b) Iemand immigreer (inkom) om in dieselfde land as jy te woon, maar emigreer (exit) om in iemand anders se 

land te gaan woon. 

c) Onwaar: 18 jr. 

 

Aktiwiteit 4: 

a) la-bo-ra-to-ri-um 

b) ko-nin-gin 

c) lief-da-dig-heids-or-ga-ni-sa-sie 

 

Aktiwiteit 5: 

a) gogga: informeel 

b) kwartet: musiek 

c) lewering: elektrisiteit 

d) aanlyn: rekenaar 

 

Aktiwiteit 6: 

 

a) saans:  bywoord (van tyd)  

b) noukeurig: bywoord (van wyse) 

c) uitgewerk: werkwoord 

d) sy: voornaamwoord 

e) uitstekend: b.nw. (predikatief) 

f) maar: voegwoord 

g) nuwe: b.nw. (attributief) 

h) bewys: werkwoord  

i) in: voorsetsel 

j) almal: voornaamwoord 

Aktiwiteit 7: 

a) November: Nov.  

b) Europese Unie: EU 

c) hys: Die hoofseun hys die skoolvlag. 

hy’s:  Hy is. 

Aktiwiteite 8: 

a) pous: Die pous is die hoof van die Rooms-Katolieke Kerk. 

b) faktuur: Al ons aankope is op die faktuur gelys. 

c) durf: Jy durf dit nie waag nie. 

 

Aktiwiteit 9: 

a) herken aan 

b) in verband met 

c) al jou kragte inspan 

 

Aktiwiteit 10: 

a) Ons ontvang ons rapporte kwartaalliks. 

b) Die musikant (persoonsnaam) is musikaal. 

c) Nadat hy my kalmeer het, kon ek verder skryf. 

 

Aktiwiteit 11: 

a) vader: pa;  warrelwindtoer: blitstoer 

b) kar: motor;  informasie: inligting 

 

Aktiwiteit 12: Leerders moet 2 sinne by elk maak om die volgende verskillende betekenisse te verduidelik: 

a) nou:  op hierdie oomblik / smal 

b) erf:  plot (s.nw.) / inherit (ww.) 

c) top:  bokant / hempie 

d) toon:  tone aan voet / stemtoon / wys 

 

 


